
Á Á prādurbhāvastabakaḥ dvitīyaḥ Á Á
bhajē dugdhāmbudhiṃ yatra pariṣkartuṃ harēruraḥ Á
kaṭhinaṃ sukumāraṃ ca ratnaṃ prādurabhūd dvidhā Á Á 2.1 Á Á
caturmukhādīn jagadamba ḍimbhān

dugdhairbahūn vardhayituṃ samṛddhaiḥ Á
payaḥ payōdhēḥ bhavatī dayāḻuḥ

satyaṃ prajajñē saha kāmadhēnvā Á Á 2.2 Á Á
tvayōjjvalaṃ dugdhapayōdhimadhyē

mahōdvayaṃ dēvi sahōdiyāya Á
harērurōbhūṣaṇamēkamāsīt

anyacchirōbhūṣaṇamaṣṭamūrtēḥ Á Á 2.3 Á Á
jīvaṃ jīvaṃ pratyudārāṃ samṛddhiṃ

kartuṃ hartuṃ kañjadhāmē tamāṃsi Á
sarvaṃ trātuṃ satkadambaṃ purābdhēḥ

cāndrī mūrtirjāyatē tāvakī ca Á Á 2.4 Á Á
viśvāsēcanakaṃ mukhaṃ tava payaḥ

sindhōrudañcattadā
śaṅkitvā vigalatkalaṅkamaparaṃ

candrāṅkuraṃ śaṅkaraḥ Á
nyastaṃ mastapadē vidhuṃ prathamatō

nūnaṃ bhṛśaṃ nyūnami -
tyamba bhraṃśayituṃ stuvanniva śiraḥ -

kampaṃ ramē nirmamē Á Á 2.5 Á Á
dātuṃ tvāṃ puruṣōttamāya tanayāṃ padmē gṛhītavrataḥ

prādāt kāmagavīṃ mudē sumanasāṃ pānīyamapyambudhiḥ Á
kañcit saptimanuttamaṃ maghavatē kalpadrumaṃ cēṣṭadaṃ

sarvajñāya sitāṃśukaṃ dhṛtajaṭāvargāya digvāsasē Á Á 2.6 Á Á
harṣādabdhēramṛtakalaśaṃ tvādadē dēvasaṅghaḥ

śrīmānuccaiḥśravasamamarakṣmāpatiścandramīśaḥ Á
tēṣāmēkaṃ na kila jagṛhē tvāṃ śubhāmēva śārṅgī

padmē sāragrahaṇanipuṇaḥ pāriśēṣyād grahītum Á Á 2.7 Á Á
chāyā mukhē janani cāndramasī tavāsīt

kalpadrupallavaruciḥ karayōḥ padōśca Á
saudhō rasē vacasi sampadatō na mithyā

bhrātṛśriyaṃ sahabhuvaḥ paribibhratīti Á Á 2.8 Á Á
sudhādayaḥ santu tathāpi tōyadhiḥ

dhruvaṃ bhavatyaiva bhavatyapatyavān Á
guṇā ramē jāgratu vikramādayō

guṇī mahōdāratayaiva bhūpatiḥ Á Á 2.9 Á Á
śrāmyatpannagavaktrakōṭaramaru -

nnunnōrmisaṅghaṭṭanād
jhāṭityōrdhvavisāridugdhakaṇikā -

niṣpannapuṣpāñjaliḥ Á
sindhurmanthavasundharābhṛdudaya -

ddhundhuṃ dhvanicchadmanā
stutvā mādhavamadbhutāmalabhata

tvāmamba kanyāmaṇim Á Á 2.10 Á Á
sindhukrōḍasthapuṭaviluṭhanmanthalabdhāvatāraiḥ

dhundhuṅkāraistvadudayamahē dundubhiśrīmati śrīḥ Á
prāñcō jhañjhānilapaṭunaṭōnnāṭitaprauḍhavīcī -

vallīhallīsakamakalayannantarullīḍhaharṣāḥ Á Á 2.11 Á Á
barhaṃ bhrāntvā cikuramudadhērudbhavantyā bhavatyā

baddhā manthakṣitibhṛti suraiḥ pannagāḥ svinnagātrāḥ Á
tatkālaikōcitamatijuṣaḥ trāsatastyaktacēṣṭāḥ

rājīvākṣapraṇayini bhṛśaṃ rajjutāmabhyanaiṣuḥ Á Á 2.12 Á Á
ālōkya tatrabhavatīmavatīrṇarūpāṃ

vṛṣṭā mudā sumanasaḥ sumanaḥ pradhānaiḥ Á
piṇḍībhavadbhirakhilāmba payaḥ payōdhēḥ

ḍiṇḍīrakhaṇḍanivahaiḥ samamāplavanta Á Á 2.13 Á Á
amba svayaṃ tvayi cirādavatīrṇavatyāṃ

manthaśramavyapanayāya makhāśanānām Á
śrāntāhirajjukabalīkṛtiśaṅkayēva

kṣīrōdarōdhasi śanairanilaścacāra Á Á 2.14 Á Á
sāndrōtkaṇṭhāmasṛṇamadhujitsādarāpāṅgadhārā -

sadhrīcībhiḥ śvasanavisaraddugdhavīcībhirabdhiḥ Á
udvāhākhyaṃ kamapi bhavatīmutsavaṃ lapsyamānāṃ

mātastātō madhuramanayanmaṅgalasnānakarma Á Á 2.15 Á Á

sudhōdadhisamudbhavatsuratarucchaṭāntargatē
manōjñamaṇimaṇṭapē mahati ratnasiṃhāsanē Á

sthitāṃ maṇisarōruhē tridaśasundarīsēvitāṃ
jayāya bhavatīmahaṃ janani santataṃ cintayē Á Á 2.16 Á Á

abhyarṇasphuradapsaraḥkaradhṛtairuddāmadugdhāmbudhiḥ
svairōtsṛtvaravīcikāsahacaraiḥ saṃvījitāṃ cāmaraiḥ Á

hastālaṅkṛtapaṅkajāmabhinavākalpairanalpaiḥ śubhām
amba tvāmuṣasi smarāmi jagatāmātaṅkakūlaṅkaṣām Á Á 2.17 Á Á

bhūyāsustē tvadīyā mayi haridayitē
sthūlalakṣyāḥ kaṭākṣāḥ

yallipsāvyagrabhargādyamaraviracitai -
rañjalīnāṃ prapañcaiḥ Á

manthādrikṣōbhaduḥsthaṃ kalaśajalanidhē -
rmadhyamutsṛjya vēlāṃ

prāptai rējē sarōjairiva navarajanī -
nāyakālōkamūkaiḥ Á Á 2.18 Á Á

agrē murārēraravindapīṭhē
haritkarīndrairabhiṣicyamānām Á

avēkṣya putrīmakhilēśvarīṃ tvām
ānandasindhau nimamajja sindhuḥ Á Á 2.19 Á Á

prasabhamudadhikanyē paśyatāṃ dēvatānāṃ
paramapuruṣavakṣaḥ pīṭhamāḍhaukathāstvam Á

saha dayitatamēna svairakēlau satīnāṃ
na khalu nijaśiśūnāṃ sannidhirvrīḍahētuḥ Á Á 2.20 Á Á

kalitakalaśasāgarōrmigaṅgaṃ
kamapi mukundamahaḥ kalindajaugham Á

kanakasuhṛdabhūṣayattavābhā -
vitatiratīva ramē sarasvatīva Á Á 2.21 Á Á

dyunadīśiśiraṃ śiraḥ purārēḥ
bhajatīndurbhavatī dayārasārdram Á

hṛdayaṃ muraharturabdhijē vāṃ
ucitaiva sthitirudbhavānurūpā Á Á 2.22 Á Á

kamalē tōṣayituṃ tvāṃ
kāntabhujāntaraniśāntamupayāntīm Á

prāyacchadūrmihastaiḥ
pratnaṃ ratnagaṇamambudhiḥ haraṇam Á Á 2.23 Á Á
Á Á iti śrīmadvēṅkaṭādhvariviracitē śrīlakṣmīsahasrē prādurbhāva

stabakaḥ dvitīyaḥ Á Á

